
Subsidi AFA hanya sekali dadngan T
Penyelesaian lebih
kekal bermula
Januari
Penggunaan elektrik
naik pada Ogos

PETALING JAYA = Tenaga Na-
sional Bhd (TNB) menjangka kos
sehingga RM150 juta bagi menye-
rap subsidi Pelarasan Kos Bahan
Api Automatik (AFA) untuk peng-
guna domestik hanya bersifat
sekali, dengan kerajaan dijangka
memperkenalkan penyelesaian
lebih bersifat kekal mulai Januari
2027.

Menurut CIMB Securities, TNB

mengadakan taklimat pelabur
pada Selasa selepas waktu da-
gangan berakhir untuk mem-
beri maklumat lanjut mengenai
inisiatif kerajaan mengecualikan
lebih ramai pengguna kediaman
daripada AFA, caj runcit RM10,
dan Cukai Jualan dan Perkhid-
matan (SST) lapan peratus dari
bulan September hingga Disem-
ber 2026.

“TNB berkata, langkah menye-
rap kos itu adalah inisiatif sekali
sahaja sebagai syarikat berkaitan
kerajaan bagi membantu mengu-
rangkan tekanan kos sara hidup
rakyat, sama seperti bantuan
yang disalurkan syarikat ketika
pandemik Covid-19.

"Anggaran kos sehingga RM150
juta itu adalah bersifat kon-
servatif berdasarkan andaian
harga minyak Brent pada AS$110
setong, arang batu AS$136 hing-
ga AS$138 setan, gas cecair asli
(LNG) RM74/MMBtu serta kadar
pertukaran RM4.20 bagi setiap
dolar AS. Kos sebenar mungkin
lebih rendah.

"Kerajaan sedang mengusa-
hakan penyelesaian lebih kekal
bagi menangani peningkatan kos
bahan api, termasuk kemungki-
nan memperkenalkan kadar AFA
berbeza mengikut kategori peng-
guna berbanding kadar seragam
ketika ini,” katanya dalam nota
kajian semalam.

Firma penyelidikan pasaran
itu menjelaskan, pendekatan itu
adalah sama seperti pelaksa-
naan mekanisme Pelepasan Kos
Tidak Berimbang (ICPT) sebelum
ini, apabila pengguna domestik
dikenakan kadar ICPT lebih ren-
dah berbanding pengguna ko-
mersial berskala besar.

“Mengulas tentang penggu-
naan elektrik, TNB berkata, pe-
ratusan pelanggan yang berada
dalam ambang perlindungan
penggunaan sehingga 600 kWh
susut kepada 80 peratus pada
Ogos 2026, berbanding 85 pera-
tus pada Julai.

“Ia susulan penggunaan elek-
trik yang lebih tinggi, antaranya

akibat cuaca panas dan keadaan
berjerebu.

“Bagi Kumpulan Wang Indus-
tri Elektrik (KWIE) pula, kerajaan
telah menggunakan RM435 juta
untuk menampung sebahagian
daripada surcaj AFA bagi tempoh
Mei hingga Ogos 2026, dan TNB
menjangka sokongan daripada
dana berkenaan akan diteruskan
menuju ke hadapan,” katanya.

Perdana Menteri, Datuk Seri
Anwar Ibrahim sebelum ini
mengumumkan tahap perlindu-
ngan bil elektrik bagi pengguna
domestik diperluaskan daripada
600 kilowatt jam (kWh) kepada
800 kWh sebulan bermula Sep-
tember hingga 31 Disember ini.

